
RAPORT

PER DEKRETIN E PRESIDENTIT TE REPUBLIKES NR.11227, DATE 15.07.2019,
"PER KTHIMIN PER RISHQYRTIM NE KUVEND TE LIGJIT NR. 38/2019 “PER DISA
SHTESA DHE NDRYSHIME NE LIGJIN NR. 139/2015, « PER VETQEVERISJEN
VENDORE »

. HYRJE

Komisioni pér Céshtjet Ligjore, Administratén Publike dhe té Drejtat e Njeriut
(Komisioni), né cilésiné e komisionit pérgjegjés, né mbledhjen e datés 6 Shtator 2019, mori né
shqyrtim dekretin e Presidentit t¢ Republikés sé Shqipérisé, nr.11227, daté 15.07.2019, té
Presidentit t& Republikés “Pér kthimin pér rishqyrtim né Kuvend té ligjit nr. 38/2019 “Pér disa
shtesa dhe ndryshime né ligjin nr. 139/2015 « Pér vetgeverisjen vendore”

Komisioni pér Céshtjet Ligjore, Administratén Publike dhe té Drejtat e Njeriut caktoi
relator pér shqyrtimin e dekretit deputetin Bashkim Fino.

Komisioni e shqyrton kété dekret, né zbatim té nenit 86 dhe né nenet 32-38 té Rregullores
sé Kuvendit t& Republikés sé Shqipérisé.

Bazuar né nenin 26, pika 7, té Rregullores sé Kuvendit, ky dekret pérfshihet automatikisht
né programin e punés sé Kuvendit.

Pér té zhvilluar procedurén e shgyrtimit té dekretit, né mbledhjen e Komisionit pér Céshtjet
Ligjore, Administratén Publike dhe té Drejtat e Njeriut, ishin té pranishém z. Bledar Dervishaj dhe
znj. Krisilda Fana, pérfagésues té Institucionit té Presidentit té Republikés si dhe z. Pandeli Majko,
Ministér i Shtetit pér Diasporén.

Il. BAZA LIGJORE PER SHQYRTIMIN E DEKRETIT TE PRESIDENTIT TE
REPUBLIKES



Kushtetuta e Republikés sé Shqipérisé:

Neni 85
1. Presidenti i Republikés ka té drejté ta kthejé ligjin pér rishgyrtim vetém njé heré.
2. Dekreti i Presidentit pér rishgyrtimin e njé ligji e humbet fuginé, kur kundér tij votojné
shumica e té gjithé anétaréve té Kuvendit.

Rregullorja e Kuvendit té Republikés sé Shqipérisé:

Neni 86
Dekreti i Presidentit t& Republikés pér rishqyrtim ligji

1. Kur Presidenti i Republikés, né pérputhje me nenin 85 té Kushtetutés, rikthen ligjin pér
rishgyrtim né Kuvend, Kryetari i Kuvendit e kalon menjéheré até pér shqyrtim né komisionin
pérgjegjés gé e ka shqyrtuar fillimisht. Dekreti i Presidentit pér rishqyrtim ligji futet automatikisht
né programin e punés sé Kuvendit.

2. Dekreti pér kthimin e ligjit pér rishgyrtim béhet pjesé e rendit té dités té mbledhjes mé
té paré.

3. Komisioni pérgjegjés e shqyrton dekretin vetém pér ¢éshtjet e paragitura né arsyetimin
pér kthimin e ligjit nga Presidenti i Republikés.

4. Komisioni pérgjegjés pérgatit raportin pér seancén plenare me propozimin pér pranimin
ose rrézimin té dekretit té Presidentit brenda 4 javéve nga data e depozitimit té tij né Kuvend. Né
rastin e pranimit té dekretit, raporti pérmban formulimet pér nene té vecanta té ligjit.

5. Dekreti pér kthim pér rishqyrtim té ligjit béhet pjesé e rendit té dités té seancés plenare,
por jo mé paré se 48 oré.

6. Seanca plenare e shqyrton dekretin pér kthim pér rishqyrtim té ligjit vetém pér arsyet e
kthimit té tij

7. Kuvendi né seancé plenare voton me shumicén e kérkuar né Kushtetuté pér pranimin
ose rrézimin e dekretit.

8. Né rast pranimi té dekretit, Kuvendi voton né parim propozimet gé komisioni pérgjegjés
ka paraqgitur né raport. Kuvendi voton vetém nenet gé reflektojné propozimet e miratuara né
komision si dhe béhet votimi né térési pér ligjin.

9. Ligji i votuar né térési mban numrin gé ka marré me miratimin e paré, kurse data do té
jeté e votimit mé té fundit né térési.”

I1l. ARSYET PER KTHIMIN E LIGJIT SIPAS DEKRETIT TE PRESIDENTIT TE
REPUBLIKES

Me Dekretin nr. 11227, daté 15.07.2019, Presidenti i Republikés vendosi kthimin e ligjit
nr.38/2019 “Pér disa shtesa dhe ndryshime né ligjin nr. 139/2015 « Pér vetgeverisjen vendore”,
Né materialin shpjegues té dekretit, Presidenti ¢gmon se, dy dispozita té veganta té ligjit nr. 38/2019
“Pér disa shtesa dhe ndryshime né ligjin nr. 139/2015 “Pér vetgeverisjen vendore”, pérkatésisht
nenet 3 dhe 4 duhet té rishikohen.



Né dekretin e Presidenti i Republikés, “Pér kthimin pér rishqyrtim t€ ligjit nr. 38/2019 “Pér disa
shtesa dhe ndryshime né ligjin nr. 139/2015 « Pér vetgeverisjen vendore” argumentohet se
parashikimet e nenit 1 té ligjit nr. 38/2019 jané njé hap shumé pozitiv i Kuvendit té Shqipérié né
drejtim t€ mbrojtjes sé té drejtave té shqgiptaréve gé jetojné jashté kufijve. Nga ana tjetér,
parashikimet e neneve 3 dhe 4 té ligjit né vlerésimin e Presidentit t¢ Republikés, cénojné procesin
vendimmarrés té Késhillave Bashkiaké, né lidhje me tjetérsimin e pronave té tyre.

Né vlerésimin e Presidentit té Repulikés ményra e re qé propozohet pér kuorumin e nevojshém né
vendimmarrjen e Késhillave Bashkiaké nuk garanton mbrojtjen e interesit publik né procedurat e
tjetérsimit té aseteve publike né pronési té pushtetit vendor.

N¢ arsyetimin e dekretit pér kthimin e ligjit nr. 38/2019 “Pér disa shtesa dhe ndryshime né ligjin
nr. 139/2015 “Pér vetgeverisjen vendore” Presidenti i Republikés ka parashtruar disa argumente
ku bazon pérfundimin e tij, si vijon:

Népérmjet dispozitave té ligjit nr. 139/2015 ligjvénési ka parashikuar gé vendimmarja pér
tjetérsimin e pronés publike gé éshté né pronési té pushtetit vendor konsiderohet me réndési jetike
pér autonominé e pushtetit vendor dhe vendimmarrja pér kéto c¢éshtje duhet té realizohet me
shumicé té cilésuar votash duke diskutuar njé mekanizém monitorues dhe shprehés té vullnetit té
qytetaréve mbi veprimtariné e pushtetit vendor. Propozimet e neneve 3 dhe 4 e prishin kété regjim
té vendosur nga ligji ekzistues.

Népérmjet parashikimeve té neneve 3 dhe 4 Kuvendi parashikon njé kompetencé té re pér
autoritetet vendore por nuk ka parashikuar ményré ligjore se si kéto autoritete do té formojné
vullnetin e tyre pér té zgjedhur subjektin me té cilin do té hyjné né marrédhénie pér té zhvilluar
pasurité e paluajtshme né pronési té tyre. Kjo pagartési ligjore krijon shteg pér abuzim dhe
mundési gé kjo kompetencé e re té keqpérdoret me pasoja té pariparueshme pér pronén publike
dhe interesin publik.

Pérfshirja e pasurisé proné shtetérore né marrédhénie zhvillimi me persona té treté pérbén né
thelb tjetérsim té saj, pasi nga ky proces ndryshohet marrédhénia e drejtépérdrejté e pronarit
(Késhillit Bashkiak) me pronén e véné né dispozicion, ashtu sikundér ndryshojné edhe raportet e
pronésisé mbi pasuriné. Nése Kuvendi vleréson t'i japé autoriteteve vendore té drejtén e
bashképunimit me subjekte apo persona privaté pér zhvillimin e pronés e cila pérbén njé ményré
té tjetérsimit té saj, vendimi pér kété céshtje duhet té€ merret me shumicén prej 3/5 té anétaréve té
Késhillit.

IV. SHQYRTIMI | ARSYEVE TE KTHIMIT TE LIGJIT

Gjaté shqyrtimit té dekretit né Komisionin pér Céshtjet Ligjore Administratén Publike dhe
té Drejtat e Njeriut, pérfagésuesi i institucionit té Presidentit parashtroi né ményreé té pérmbledhur
argumentet pér kthimin pér rishqyrtim né Kuvend té ligjit nr. 38/2019 “Pér disa shtesa dhe
ndryshime né ligjin nr. 139/2015 « Pér vetgeverisjen vendore”.



Lidhur me ¢éshtjet e ngritura né dekretin e Presidentit t¢ Republikés, relatori z. Bashkim
Fino, parashtroi argumentet dhe vlerésimet pér arsyet e parashtruara né dekretin pér kthimin pér
rishqyrtim té ligjit si mé poshté:

Sipas nenit 9 t€ ligjit nr. 139/2015 “Pér vetgeverisjen vendore”, njésité e vetéqeverisjes
vendore ushtrojné té drejtén e pronésisé, népérmjet fitimit, shitjes dhe dhénies né pérdorim té
pronés sé paluajtshme ose té luajtshme té tyre, si dhe ushtrojné té drejta té tjera, sipas ményrés sé
pércaktuar me ligj.

Parashikimi i béré né nenin 3 té ligjit nr. 38/2019 népérmijet té cilit shtohet kompetenca e
njésive té vetqeverisjes vendore pér zhvillimin e pronés népérmjet bashképunimit me subjekte
private, pérbén njé kompetence té re pér njésité e vetgeverisjes vendore. Né dhjetévjecarin e fundit
éshté konstatuar se zhvillimi infrastrukturor dhe urban i qyteteve ka kérkuar zhvillimin e
njékohshém apo té pérbashkét té pronés publike me até private, por né mungesé té parashikimeve
té garta ligjore, organet e vetgeverisjes vendore jané stepur apo jané penguar té miratojné akte pér
zhvillimin e pronés publike né pronési té tyre. Kéto situata kané penguar zhvillimin e projekteve
té réndésishme publike.

Ligji nr. 107/2014 “Pér planifikimin dhe zhvillimin e territorit”, jep kété pérkufizim pér t€ drejtén
e zhvillimit: “E drejta pér zhvillim” éshté e drejta ligjore pér té zhvilluar njé parcelé dhe/ose njé
zoné, né pérputhje me dokumentet e planifikimit dhe kontrollit té zhvillimit. E drejta pér zhvillim
éshté e dallueshme nga e drejta e pronésisé dhe jepet nga autoriteti vendor i planifikimit, gé ka
kompetencén pér té rregulluar pérdorimin e tokés né juridiksionin e tij, né pérputhje me
pércaktimet ligjore né fuqi.

E drejta pér zhvillim e pronés, edhe pse éshté pjesé e tagrave té pronésise, éshté e dallueshme nga
e drejta e pronésisé dhe lidhet me planifikimin vendor pér pérdorimin e tokeés.

Tjetérsimi i pronés, gofté ajo publike ose private éshé e lidhur me transferimin e tre tragrave té
pronarit, até té posedimit, gézimit dhe té disponimit. Né rastin e tjetérsimit té pasurisé sé
paluajshme Kodi Civil ka parashikuar edhe elementé formalé gé duhet té pérmbushé veprimi
juridik i tjetérsimit.

Ményra e pérpilimit té aktit noterial té tjetérsimit té pasurisé sé paluajtshme éshté parashikuar
shprehimisht dhe né ligjin specifik nr.110/2018 “Pér noteriné”, neni 126, sipas té cilit: “Akti
noterial pér tjetérsimin ose njohjen e pronésisé mbi sende té paluajtshme, ose té njé té drejte reale
mbi to, kryhet nga noteri, pasi té keté verifikuar pronésiné e palés mbi sendin e paluajtshém. Pér
kryerjen e kétij verifikimi, pala i paraget noterit dokumentet e pronésisé té nevojshme, si dhe

autorizimin e saj me shkrim.”.

Pronari me ushtrimin e té drejtés pér zhvillim nuk e tjetérson pronén, por né marréveshje
me pronaré té tjeré dhe/ose me subjekte té tjeré privaté bie dakord pér zhvillimin e projekteve té
pérbashkéta duke rritur pérfitimet e tij, né ushtrimin e sé drejtés sé pronésisé mbi njé proné té
caktuar. Né rastin e zhvillimit té njé pasurie té paluajtshme éshté plotésisht e garté gé nuk kemi té
béjmé me tjetérsim pasi né kété rast njésia e vetgeverisjes vendore nuk i kalon zhvilluesit privat
tagrin e disponimit gé éshté edhe njé prej tagrave mé té réndésishém té pronarit.

Né referim té argumenteve té dhéna nga Presidenti i Republikés, éshté e pagarté se pérse
vendimmarrja me shumicé té cilésuar né rastin e ushtrimit té kompetencés pér dnhénie né pérdorim
ose pér zhvillim té pronés konsiderohet né interes publik dhe né rastin kur kjo vendimmarrje merret



nga po i njéjti organ me shumicé té thjeshté pretendohet se mund té kegpérdoret me pasoja té
pariparueshme pér pronén publike dhe interesin publik. Kjo pasi né thelb kemi té bé&jmé me njé
kompetencé, vendimmarrja pér realizimin e té cilés merret né ¢do rast nga organi pérfagésues i
njésive té vetgeverjsjes vendore. Ndryshimi i vetém i miratuar népérmjet nenit 4 té ligjit
nr.38/2019, ka synuar té béjé njé ndarje ndérmjet kuorumit té nevojshém pér vendimmarrje né
rastin e tjetérsimit té pronés sé njésive té vetgeverisjes vendore, i cili vazhdon té mbetet me
shumice té cilésuar té anétaréve té Késhillit Bashkiak, nga rasti i dhénies né pérdorim dhe dhénies
pér zhvillim té pronés té tretéve ku kuorumi i Késhillit Bashkiak parashikohet té jeté me shumicén
e votave té té gjithé anétaréve. Kjo pér arsye sepse tjetérsimi hyn tek te tagrat e jashtézakonshme,
ndérsa dhénia né pérdorim éshté tagér e zakonshme népérmjet sé cilés pronari nuk tranferon tagrin
mé té réndésishém, até té disponimit. Nése tjetérsimi ndodh vetém njé heré nga i njéjti pronar,
dhénia né pérdorim éshté veprimtari qgé mund té kryhet disa heré nga i njéjti pronar.

Pér mé tepér nése do té bé&jmé njé paralelizém me procedurén e dhénies pér zhvillim ose
pérdorim (qgira, enfiteozeé etj) té pasurive té paluajtshme né pronési ose né pérgjegjési administrimi
té institucioneve té pushtetit géndror, evidentojmé faktin gé vendimmarrja né kété rast merret nga
titullari i organit pérkatés té pushtetit géndor, organ monokratik dhe nuk éshté njé vendimmarrje
kolegjiale, si¢ ndodh né rastin e njésive té vetgeverisjes vendore.

Pér sa i takon shgetésimit té ngritur né dekretin e Presidentit té Republikés se ligji nuk ka
parashikuar ményrén se si kéto autoritete do té formojné vullnetin e tyre pér té zgjedhur subjektin
me té cilin do té hyjné né marrédhénie pér té zhvilluar pasurité e paluajtshme né pronési té tyre,
pagartési e cila krijon shteg pér abuzim dhe keqgpérdorim té kompetencave me pasoja té
pariparueshme pér pronén publike dhe interesin publik e vlerésojmé té nevojshme té theksojmé se:

Kompetencat dhe menyra e ushtrimit té tyre rregullohen nga njé kuadér i téré ligjor i cili
normon veprimtariné e organeve publike, parimet dhe rregullat e ushtrimit té késaj veprimtarie.

Njésité e vetgeverisjes vendore jané sé pari organe publike té cilat né ushtrimin e
funksioneve té tyre i nénshtrohen dispozitave té Kodit t¢ Procedurave Administrative (ligji nr.
44/2015). Né disa dispozita té tij ky ligj ka parashikuar parimet mbi té cilat mbéshtetet veprimtaria
e organeve publike ndérmjet té cilave mund té pérmendim:

- Parimin e ligjshmérisé;

- Parimin e transparencés;

- Parimin e pérgjegjésisé;

- Parimin e ushtrimit té ligjshém té diskrecionit etj.

Kéto parime jané té detajuara jo vetém né dispozitat e Kodit té€ Procedurave Administrative, por
jané té zbérthyera edhe né dispozita té ligjeve té vecanta gé parashikojné veprimtariné e organeve
publike lidhur me fusha dhe céshtje specifike.

Pér mé tepér dispozitat e kundérshtuara né dekretin e Presidentit té Republikés nuk duhet
té lexohen té veguara edhe nga térésia e parashikimeve té béra né veté ligjin “Pér vetqeverisjen
vendore”.

NEé nenin 54 shkronja “k” té ligjit nr. 139/2015 &shté parashikuar se: Késhilli Bashkiak miraton
norma, standarde e kritere pér rregullimin dhe disiplinimin e funksioneve gé i jané dhéné atij me
ligj, si dhe pér mbrojtjen e garantimin e interesit publik. Ky parashikim mbéshtetet plotésisht né
parimin e decentralizimit dhe autonomisé vendore té sanksionuara né Kartén Europiane té
Autonomisé Vendore. Sipas kuptimit té dhéné nga ky akt ndérkombétar té rafikuar nga vendi yné



me ligjin 8548 té vitit 1999, autonomia vendore konsiderohet e drejta dhe aftésia efektive e
bashkésive vendore pér té rregulluar e pér té drejtuar, brenda ligjit, nén pérgjegjésiné e tyre dhe né
té miré té popullsive té tyre, njé pjese té miré té ¢éshtjeve publike.

Pér rrjedhojé, njésité e vetqgeverisjes vendore jané plotésisht kompetente né pércaktimin e
kushteve, procedurave té pérfshirjes né marrédhenie té zhvillimit té territorit me subjektet private
né mbéshtetje té parimit té autonomisé vendore dhe té parimeve gé udhéheqin vendimmarrjen e
njé organi publik.

Né pérfundim, duke vlerésuar se dispozitat ligjore té kontestuara né Dekretin nr.11227, daté
15.07.2019, té Presidentit té Republikés, jané hartuar garté, né harmoni me legjislacionin né
fugi dhe garantojné mbrojtjen e interesit publik né procedurat e tjetérsimit té aseteve
publike né pronési té pushtetit vendor, relatori ftoi anétarét e Komisionit gé té votojné
kundér Dekretit té Presidentit.

Komisioni pér Céshtjet Ligjore, Administratén Publike dhe té Drejtat e Njeriut me votat e
shumicés sé anétaréve té pranishém vendosi rrézimin e Dekretit té Presidentit t& Republikés,
nr.11227, daté 15.07.2019, “Pér kthimin pér rishqyrtim né Kuvend té ligjit nr. 38/2019 “Pér disa
shtesa dhe ndryshime né ligjin nr. 139/2015 « Pé&r vetgeverisjen vendore” dhe ia pércjell pér votim
seancés plenare.

RELATORI KRYETARI

Bashkim FINO Ulsi MANJA



